
Buruntza eta Goierri eskualdeetako ordezkariak aurreko astean batzartu ziren.

"Gure Pakeako jubilatu eta 
pentsionisten elkarteko baz-
kideei Artzabalen (Areto Na-
gusia) egingo den Urteko 
Ohiko Batzarrera dei egiten 
zaie. Urtarrilaren 29an oste-
guna batuko gara, arratsalde-
ko 16:00etan lehen deialdian; 
eta 16:30ean bigarren deial-
dian".

Urtarrilaren 29an, 
Gure Pakearen 
urteko batzarra

1956. urtekoak 
Sekañan elkartuko 
dira otsailaren 28an

Udal zerbitzu ibiltaria Agina-
gan izango da urtarrilaren 
29tik otsailaren 8ra, gero Zu-
bietara lekuz aldatuko dute. 

Bestalde, hurrengo errefus 
bilketa eguna otsailaren 1a 
izango da. 

Bi zerbitzuon egutegiak es-
kuragarri jarri ditu Udalak 
usurbil.eus atarian.

Garbigune 
mugikorra,        
Aginagan 

Euskarazko kazetaritza eta 
komunikazioko 37. Argia Sa-
riak ostiral honetan banatu-
ko dituzte, Atxega jauregian. 
Prentsa, entzunezkoa, ikus-en-
tzunezkoa, Internet eta sus-
tapen ekintza edo kanpaina 
sarituko dituzte. Sarituek Alaia 
Gaztelumendi artistaren oroi-
garri bana jasoko dute.

Argia sarien 
banaketa, Atxega 
jauregian

1956. urteko kinto bazkaria 
otsailaren 28an egingo da. 
Bazkaria Sekaña erretegian 
izango dela iragarri dute an-
tolatzaileek. Izena emateko, 
deitu  telefono zenbaki haue-
tako batera: 687 706 363 (Mer-
txe) / 695 780 696 (Blanca). 
Izena emateko azken eguna: 
otsailak 18.

Martxoaren 17ko greba oro-
korra lantzeko asmoz, Goierri 
eta Buruntzaldea eskualdee-
tako ordezkarien batzarra 
egin zuen LABek aurreko as-
tean Villabonan. "Euskal lan-
gileontzat gutxieneko solda-
ta propioa lortzeko eta, oro 
har, soldatak hobetzeko al-
darrikapenarekin lantokiak 
hustu eta kaleak betetzeko" 
deia egin du LABek. "Eremu 
pribatuan eta publikoan, eten-

gabe erasotzen dira langileon 
soldatak. Orain, absentismoa-
ren mantrarekin datoz mu-
rrizketa berriak inposatzera. 
Beraz, greba orokorrarekin 
langileon indarra erakutsiko 
dugu", dio LABek. Besteak 
beste, "1.500 euroko gutxie-
neko soldata lortzeko", "arra-
kala matxista eta arrazistak 
murrizteko" edota "soldatak 
hemen erabakitzeko, eremu 
pribatuan zein publikoan". 

LAB: "Langileok erosahalmena galdu dugu"

Unai Gaztelumendiren komiki-tira, TOKIKOMeko hainbat hedabideren eskutik.

ALAZNE ARRUTI

IRITZIA

Az k e n  u r t e e t a n , 
u r t a r r i l e a n  z e h a r 
atseden egun batzuk 

hartzeko ohitura hartu dut. 
Gabonen bueltan, jende 
gehiena oporretan dagoen 
bitartean, erritmo lasaiago 
batean lan egiteko aukera 
baliatzen dut. Entrega egunak 
l a u s o t z e n  d i r e n  u n e a n , 
prokrastinazioa ere baretu 
egiten da batzuetan, eta txoko 
batean baztertutako gaiei 
heltzeko astia ere izaten da. 
Agian errazagoa egiten zait, 
badakidalako, Gabonak igaro 
ostean, nik ere etenaldi bat 
hartzeko aukera izango dudala. 
Gainerako guztiak bueltan 
diren bitartean, marearen 
kontrara, nire txanda izango 
dela. 

Bikotea konplize izaten dut, 
baina aurtengoan ez genuen 
plan berezirik. Furgoneta zaha-
rra hartu eta eguraldi epelaren 
bila abiatzea genuen helburu, 
ingurutik askorik aldentzeko 
asmorik gabe. Baina halako 
planek duten malgutasuna 
baliatu behar izan genuen, 
elurte eta euriteek penintsula 
hartu zutela ikusita. 

Aukera ezberdinak irudika-
tzen hasi ginen, baina egural-
diak ez zuen hobetzeko itxu-
rarik inguru horietan. Halako 
batean, ferryen inguruko ai-
pamena egin zuen baten batek. 
Sarean bilatzen hasi eta Bar-
tzelonatik irteten ziren auke-
ra ezberdinak aztertu genituen. 
Eta kanpoa zuritzen ari zen 

bitartean, badaezpada gehie-
gi pentsatu gabe, joan-etorri-
rako bidaia erosi genuen.

Aspaldian ez zuen halako 
bidaia luzerik egiten lau gur-
pildun gure aterpe gajo horrek. 
Baina, zailtasun batzuk iza-
nagatik, heldu ginen portura. 
Gorputza eta barrenak, urdu-
ri sentitzen nituen gidari eser-
lekuan. Baina, check-ina egi-
teko garaiz heldu  eta beha-
rrezko azalpenak jasota, itsa-
sontzi alboan jarri gintuzten 
ilaran. 

Ohartzerako autoa aparka-
tu eta barruan geunden. Sei 
orduko bidaia genuen gauez, 
eta atera nuen ondorio nagu-
sia honakoa da: badirudi ka-
maroteak erreserbatzeko hel-
buruz egiten dituztela horren 
eserleku irristakor eta zurru-
nak. Dena den, heldu aurre-
tiko irrikaz  lo-kuluxka txiki 
batzuk egin eta ohartzerako,  
Mallorkan hartu genuen lur.

Bidaia bitxia izan da. Uda-
rako prestaketa lanetan ari 
ziren eremu asko, obra betean. 

Zerbezak 4 eurotan eskaintzen 
zituzten eta kafea eskuraga-
rriago bazen ere, negozio asko 
itxita zeuden. Neurri handi 
batean, turismotik bizi den 
irlak, hutsik zirudien hiritik 
kanpo. Baina egiaz, horren bila 
gindoazen. Kostaldetik ibilal-
diak egin eta eguzkiak berotzen 
zuen artean, itsasoan sartzen 
saiatzera. Bizikleta batzuk alo-
katu eta zeharkaldi arinen bat 
egitera. Goxo jan, gorputzak 
askatu eta burua arintzera. 
Elkarrekin, presentziaz, kali-
tatezko denbora igarotzera. 
Bertakoen egunerokotasuna-
rekin bat egin eta gurera itzul-
tzeko indarrak hartzera. 

Ferry bat

"OHARTZERAKO 
AUTOA APARKATU 
ETA BARRUAN 
GEUNDEN. SEI 
ORDUKO BIDAIA 
GENUEN GAUEZ"

"Ohartzerako, Mallorkan hartu genuen lur". 

Korrika Batzordea 
osatzear da 

 Euskaltegian bertan deitu dute 
ostiral honetarako, urtarrilaren 
30erako, arratsaldeko 18:30ean 
Korrika Batzordearen lehen 
bilera.

Gazte Euskaltzaleon Sareak 
eta Euskal Herrian Euskaraz 
eragileek sustaturiko TindEHEr 
egitasmoan parte hartzen ari 
dira Usurbilgo Aztarrika Gaz-
te Asanbladakoak. Horren 
baitan, Busturialdeko euskal-
tzaleekin batera, topaketa 
eguna antolatu dute larunba-
tean Bermeon:

TindEHEr

Urtarrilak 31, larunbata
Bermeo, Gernika eta Usurbil-
go gazteen topaketa Bermeon:
• 10:30 Kabidxen: harrera eta 
hamaiketakoa.
• 11:30 Solasaldia: "gazte eus-
kaltzaleon arnasguneak". Os-
tean, trikipoteoa.
• 15:00 Bazkaria herriko esko-
lako patioan. Ostean, Usur-
bilgo Anuk eta Elene (akusti-
koa).
• 18:30 C2-a lortzeko erronka 
jolasa.
• 21:30 Kontzertuak eskolako 
patioan: Argitu erromeria eta 
Mj Marifarra.
• Sarrerak: 15 euro (bazkaria 
eta kontzertua), 3 euro (kon-
tzertuak).
• Sustatzaileak: EHE eta Gaz-
te Euskaltzaleon Sarea.

Aztarrikakoak 
Bermeon izango 
dira larunbatean

IMANOL UBEDA
Urtero ospatzen dute San Juan 
Bosko eguna Usurbilgo Lan-
bide Eskolan. "Hainbat ekin-
tza antolatzen ditugu, baina 
aurten ospakizunak izaera 
berezia izango du, eskola sor-
tu zenetik 50 urte betetzen 
baitira".

Ikastetxeko ikasleak, langi-
leak eta jubilatuak elkartuko 
dituen ekitaldi handi bat ira-
garri dute ostiral honetarako. 
"Egun osoan zehar, ginkana 
erraldoi bat egingo dugu, par-
te-hartzea eta jai-giroa susta-
tzeko helburuarekin", Zubie-

tako ikastetxetik aditzera eman 
dutenez.

9 proba
Ginkanak bederatzi proba 
izango ditu, diziplina eta in-
teres desberdinekoak: sudoku 
txapelketa, xake txapelketa, 
tortilla txapelketa, slackline 
txapelketa, argazki lehiaketa, 
talo txapelketa, futbito txa-
pelketa, herri kirolak eta bi-
deo-joko txapelketa.

Txapelketak 08:00etatik 
12:00etara jokatuko dira eta 
finalak eguerdiko 12:00etatik 
14:00etara.

Guztira 14 talde osatu dira 
eta 500 bat parte hartzaile ba-
tuko direla aurreikusi dute.

Ekitaldia irekia izango da eta 
"edonor etor daiteke ikustera", 
ikastetxetik jakinarazi digute-
nez.

Ostiral honetan 500 bat partehartzaile espero dituzte San Juan Bosko eguneko ospakizunetan.

Ginkana erraldoi bat, Lanbide 
Heziketaren Eguna ospatzeko 
San Juan Bosko eguna, Lanbide Heziketaren eguna, larunbatarekin egokituko da aurten. 
Usurbilgoan bezperan ospatuko dute, ostiral honetan, ginkana batekin. 

"GINKANAN 500 
PARTEHARTZAILE 
ESPERO DITUZTE. 
EDONOR HURBILDU 
DAITEKE 
IKUSTERA"

Arotzeria 
arloko 
formakuntza 
saioa

'Tamaina Handiko 
Arotzeria eta Kudea-
keta formakuntza 
ibilbidea' otsailaren 
16an jarriko da mar-
txan, Emaus Gizarte 
Fundazioa eta Arotz-
gi erakundeen esku-
tik.  Prestakuntza 
honek zurgintzaren 
arloan kualifikazio 
teknikoa eskaintzea 
du helburu, sektorean 
dagoen langile kua-
lifikatuen eskariari 
erantzuteko.

Ibilbide horretako 
formakuntza teknikoa 
305 ordukoa izango 
da. Horrez gain, par-
te-hartzaileek 50 or-
duko prestakuntza 
jasoko dute gaitasun 
soziolaboral eta di-
gitalen inguruan, eta 
90 orduko praktikak 
egiteko aukera ere 
izango dute sektore-
ko enpresetan.

Izena emateko, egin 
klik esteka honetan: 
labur.eus/oshqbmn1 

Harremanetarako, 
idoia.vidaurrazaga@
emaus.com helbide-
ra idatzi, edo 690 175 
982 telefono zenba-
kira deitu.

Ikastaroa Bete-
rri-Buruntzako lan-
gabetuei zuzenduta 
dago, zaurgarritasun 
egoeran dauden per-
tsonen laneratzea 
bultzatzeko.

Sormena izan zuen ardatz 
hitzorduak. Nabaria zen, li-
burutegiko mahaien bueltan 
bildutako gaztetxoak zer nola 
kontzentratuarazi zituen tai-

lerrak. Sorkuntza lanetan go-
gotsu aritu ziren, elkarri la-
guntzen.

Tailer honekin ekin zion 
Sutegi udal liburutegiak 2026ko 

ekitaldien eskaintzari. Hurren-
go asteotarako beste hiru 
ekintza programatu dituzte:

Negua liburutegian

Otsailak 6, ostirala
• 17:00/18:30 Xake festa. Bi 
saio:
• 17:00 Hastapena: jokatzen 
ikasi.
• 18:30 Xake jokoa dakitenen-
tzako saioa.
• Izen-ematea: aurrez liburu-
tegian.

Otsailak 21, larunbata
• 11:30 Mikroipuin idazketa 
tailerra. Bideratzailea: Idoia 
Torregarai Martija.
• Izen-ematea: aurrez liburu-
tegian.

Martxoak 2, astelehena
• 18:30 XXVII. gaztelerazko 
solasaldia. "Herman Melville-
ren "Bartleby, el escribiente" 
liburua aztertuko da.
• Bideratzailea: Ana Merino.
• Oharra: liburua eskuragarri, 
liburutegian bertan.
Antolatzailea: Sutegi udal li-
burutegia.

Sara Basurtok manga tailerra eskaini zuen urtarrilaren 23an, Sutegin.

Manga tailerraren 
ondotik, beste hiru 
ekintza liburutegian
Estreinako edizioaren antzera, bigarren hau ere arrakastatsua 
izan da. Manga tailerra antolatu zuen Sutegi udal liburutegiak 
urtarrilaren 23an. Bederatzi urtetik gorakoentzako saioa alor 
honetan aritu Sara Basurtok gidatu zuen. 

Otsailaren 8an “Sari nagusia, 
ziztu bizian” izeneko pelikula 
eskainiko dute 17:00etan, Su-
tegiko auditorioan. Sarrerak 
3,30 eurotan eskura daitezke, 
usurbilkultura.eus platafor-
man. “Sari nagusia, ziztu bi-
zian” izena du egun horretan 
eskainiko den filmak.

Haurrentzako zinea, 
astebete barru

Iaz bezala, aurten ere Euskal 
Telebistaren “Irabazi arte!” 
izeneko telesailaren denboral-
di berriko lehen atala, telebis-
tan baino lehen, estreinakoz 
Sutegin ikusi ahalko duzue 
astebete barru, otsailaren 6an. 
Bitan proiektatuko dute, arra-
tsaldeko 17:30etan eta iluntze-
ko 19:00etan kultur-etxeko 
auditorioan. Gonbidapenak 
aurrez eskuratu ahalko dituzue 
usurbilkultura.eus plataforman, 
ostiral honetatik, urtarrilaren 
30etik aurrera. 

“Irabazi Arte!”, 
Sutegin hasiko da 
berriz

Aipatu kooperatibak eta Usur-
bilgo Udalak otsailaren 5era-
ko antolatu dute saioa, arra-
tsaldeko 17:00etan Ugarton-
doko Txirikordako sotoan, 
belaunaldiarteko etxebizitza 
komunitarioen beheko so-
lairuan hain zuzen. 

"Zaintza behar kolektiboei 
erantzun nahi diote"
Gaztelaniaz eskainiko den 
saioan, 2020an eskualde ho-
netan sortutako zaintzaren 
sektoreko irabazi-asmorik 
gabeko eta gizarte-ekimene-
ko erakunde Maitelan Zain-
tza Kooperatiba aurkeztuko 
dute bertako kideek, hurren-

go hilabeteotan, Usurbilen 
bideratu asmo duten lanke-
tari buruzko nondik norakoen 
berri emateaz gain. “Zaintza 
behar kolektiboari erantzun 
nahi diote, zaintza lanak 
duintzeko helburu argiarekin 
batera, batik bat, emakume 
migratuena. Beterri-Burun-
tza Mankomunitatearekin 
hitzarmen bat sinatu berri 
dute, batetik, zaintzaile pro-
fesionalentzako arreta eta 
aholkularitza zerbitzuak es-
kaintzeko eta, bestetik, zain-
tzaileen arteko dinamika 
kolektiboak sortzeko man-
komunitateko kide diren 
herrietan”. 

Maitelan Zaintza Kooperatibaren 
aurkezpena

2026-27 ikasturterako ma-
trikulazio kanpainaren ata-
rian, ate irekien saio bikoitza 
antolatu zuten urtarrilaren 
24an, otsailaren 2tik 13ra 
bideratuko duten 2026-27 
matrikulazio kanpainaren 
atarian. Bi saio antolatu zi-
tuzten; goizeko 10:00etan 
lehenengoa, eta ordu eta erdi 
geroago, bigarrena. Bietan, 
irailetik aurrera, ikastolako 
HH, LH nahiz DBH zikloetan 
ikasi asmo duten ikasleen 
familiak bisitan izan zituzten. 

Ikastolako langileen esku-
tik, proiektuari buruzko xehe-
tasun nagusiak aurkezteaz 
gain, instalakuntzetatik ba-

rrena bisita gidatua egin 
zitzaien.

Matrikulazio garaia otsailaren 
2an zabalduko da
Aipatu moduan, datorren 
astelehenean, otsailaren 2an 
irekiko dute hurrengo ikas-
turterako matrikulazio epea. 
Hilaren 13ra arteko tartea 
izango dute interesdunek 
tramitazio hau bideratzeko. 
Horretarako, ordea, Udarre-
gitik ohartarazi dutenez au-
rrez hitzordua eskatu behar-
ko da, bideotatik:
Gernika ibilbidea, 11
udarregi.eus
943 36 12 16

Ate irekien saio bikoitza antolatu zuten 
larunbatean Udarregi ikastolan

"Osasun Ministerioaren Es-
tatutu Markoaren zirribo-
rroaren aurkako mobiliza-
zioekin aurrera jarraitzeko", 
Estatutu propio baten alde, 
greba mugagabea deitu dute 
medikuen sindikatuak otsai-
letik ekainera. 

Hilero astebeteko greba 
egingo dutela azaldu dute 
eta egutegi bat plazaratu dute. 

Euskadiko Medikuen Sindi-
katuak Penintsulako beste 
hainbat herrialdeetan deitu-
tako grebekin bat egin du. 

Greba deialdiak:
• Otsaila: 16, 17, 18, 19, 20.
• Martxoa: 16, 17, 18, 19, 20.
• Apirila: 27, 28, 29, 30.
• Maiatza: 18, 19, 20, 21, 22.
• Ekaina: 15, 16, 17, 18, 19.

Greba asteak hilero, ekainera arte

Otsailak 6, ostirala: “Bihotz-
-biriken suspertze tailerra”
Tailer honetan parte hartzen 
baduzu, Bihotz Biriken Sus-
pertzearen (BBS) teknika eta 
Kanpoko Desfibrilagailu Er-
di-Automatikoa (KDA) erabil-
tzen ikasiko duzu. Edozein 
dela zure adina, eta nahiz 

eta  aurretiko osasun forma-
kuntzarik ez izan.
• Data: Otsailaren 6a.
• Ordutegia: 18:00–20:00.
• Tokia: DYA Muna Lurra, 26.   
• Hizkuntza: euskaraz. 
• Doako jarduera.
• Edonori zuzendua, adina edo 
formazioa edozein izanik ere.

Otsailak 21-martxoak 8: 
“Lehen sorospen ikastaroa”
Ikastaro teoriko-praktiko 
honekin lehen sorospeneta-
ko oinarriak barneratuko di-
tuzu. Egunerokotasunean 
aurkitu ahal izango dituzun 
arrisku egoerei aurre egiten 
ikasiko duzu – bihotz biriken 
suspertzea, zauriak, haustu-
rak, erredurak-, eta larrialdi 
hauek nola ebatzi erakutsiko 
zaizu.

Ezagutza hauek ezinbeste-
koak eta oso erabilgarriak dira, 
saio teorikoak eta praktikoak 
tartekatuz garatuko da egita-
raua.
• Datak: otsailaren 21etik 
martxoaren 8ra, larunbat eta 
igande goizak. 
• Ordutegia: 09:00-14:00. 
• Tokia: DYA Usurbil. Muna 
Lurra, 26.
• Hizkuntza: euskaraz. 
• Maila: Interesa duen edo-
norri zuzenduta. Ez da aurre-
ko osasun ezagutzarik behar. 
• Formazio teoriko praktikoa.
• DYA titulua lortuko da.
• Prezioa: 120 euro. 
• Talde mugatua. 

Erreserbak: 
943 46 46 22.

Bihotz-biriken suspertze tailerra otsailaren 6an egingo da.

DYAren bi ikastaro, 
Muna Lurran duen 
egoitzan

"Herri zaintzaileak gozoak 
eskaintzen dizkizu: topatu 
eta gozatu!” lelopean, Oina-
rrizko Lanbide Heziketako 
ikasleek prestatutako gozoak 
Usurbilgo  establezimendue-
tara eramaten ditu herri 
brigadak, hilean behin txan-
daka, bezeroek dasta ditzaten. 
Aurten, gainera, zaintza zer-
bitzuetara ere zabalduko dute 
ekimena: 
• Urtarrilak 30 ostirala. Egu-
neko Arreta.
• Otsailak 13 ostirala. Otar-Go-
xo eta Iratze natur denda.
• Otsailak 27 ostirala. Egur-
tzegiko zaintzadun etxebi-
zitzak.
• Martxoak 13 ostirala. Al-
kartasuna kooperatiba eta 
Aizpurua okindegia.
• Martxoak 27 ostirala. Egu-
neko Zentroa.
• Apirilak 24 ostirala. Enar 
estetika eta Usurbil Optika.
• Maiatzak 8 ostirala. Esnao-
la janari denda.
• Maiatzak 22 ostirala. Egu-
neko Arreta.
• Ekainak 5 ostirala. Egurtze-
giko zaintzadun etxebizitzak.

Gozoak, Eguneko 
Arreta zerbitzuan

Urte amaierako etenaldiaren 
ondotik, martxan da Usurbil 
herri zaintzaileagoa bilaka-
tzeko bidean, nabarmentzeko 
moduko ekarpena egiten se-
gitzen duen "Goazen Kalera" 
dinamika. Astearteroko ibilal-
di osasuntsuei ekin zien Uda-
lak urtarrilaren 20an Aginagan. 
Hurrengo ibilaldia Zubietan 
izango da, otsailaren 3an. 

Hamaiketakoa barne
• Ordua: 10:30-12:00.
• Abiapuntua/helmuga: Zu-
bietako frontoia.
• Ekintza auzoetan egiten de-
nean, taxi zerbitzua 10:15ean 
Laurok parean.
• Ibilaldi amaieran, Oinarriz-
ko Lanbide Heziketako ikasleek 
sukaldaturiko hamaiketakoa 
banatuko da.

'Goazen Kalera', otsailaren 3an Zubietan

ARITZ LASARTE
Lehenbizi, ikastetxeek giro-
tuko dute kantu saiookin; 
Aginagako eskolakoek edota 
Udarregi ikastolakoek hain 
zuzen. Ikastolak hiru hitzor-
du antolatu ditu. “Udarregi 
ikastolako ikasleak, otsailaren 
laugarren egunean, Agate 
Deunaren bezperan, makilak 
eskuetan hartuz eta lurra 
kolpatuz, euskal usadio zaha-
rraren urratsak jarraitzeko 
asmoz, kalera irtengo dira”, 
berri eman diote NOAUA!ri. 

Deialdiokin bat egiteko 
gonbita egin dute. “Basoak 
bezala aharrausi egin, gor-
putza esnatu, mugikorrak 
etxean utzi eta etorri gurekin 
batera abestuz gozatzera!”.

Sorkuntza propiokoak
Kopletan ere ariko dira ka-
lejirotan. “Koplak sortzeko 

eta jendaurrean abesteko 
aukera ematen du egun ho-
nek eta LH5. mailatik gora, 
ikasleak, lan honetan dabil-
tza, gune ezberdinetan "Dios 
Te Salbe" kantu zaharraren 
doinua erabiliz kopla hauek 
abesteko prestatzen. 

Otsailaren 4an, Agate egun 
bezperan abestuko dituzten 
beste kantuak hauek izango 
dira: Imanol Urbietak sor-
tutako "Santa Ageda Ageda" 

kanta, hiru ahotsetan Uda-
rregiko Orfeoiak abestua 
(orfeoia = 65 abeslariz gora-
ko taldea. Udarregiko orfeoia 
=  360 abeslari), "Zorion Etxe 
Hontako Denoi" kanta eta 
Xabier Zabalak Pirritx, Po-
rrotx eta Marimots paila-
zoentzat sortutako "Oles 
Oles" kanta, Udarregi ikas-
tolan bertan sortutako dan-
tza eginez. Oles Oles, lurra, 
esna zaitez!”.

Eguna borobiltzeko, Kantu 
Taldekoak irtengo dira abes-
tera Egurtzegitik, “bertakoei 
ere antzinako usadioa berri-
tzeko parada emateko”. Ka-
lejirara baserritar jantziekin 
bat egiteko deia egin dute. 
Hitzordu horren aurretik, la-
runbat honetan egingo dute 
urteko ohiko lehen kantu-ji-
ra.

Aginagako Eskola

Otsailak 4, asteazkena
Aginagako eskola
Otsailaren 4an kantuan pla-
zaratuko dira Aginagako es-
kolakoak. Aldizkari hau in-
prentara bidean zihoala, 
definitzeke zegoen ordu 
zehatza.

Udarregi ikastola

Otsailak 4, asteazkena
• 13:00-14:30 DBHkoen ka-
lejira ikastolatik. Ibilbidea: 
Mikel Laboa plaza, Artzabal 
eta Egurtzegi.
• 14:45 LH-koen saioa herri 
erdigunean barrena.
• 15:50ak aldera, LH eta HH-
koen amaiera bateratua fron-
toian.
• Antolatzailea: Udarregi 
ikastola.

Usurbilgo Euskal Kantu 
Taldea 

Urtarrilak 31, larunbata
• 12:00 Hileroko azken la-
runbatetako kantu-jira, Mi-
kel Laboa plazatik abiatuta.

Otsailak 4, asteazkena
• 18:00 Santa Ageda bezpe-
rako kantaldia Kalezarko 
Egurtzegitik.

Astelehenero...
• 18:00 Kantu Taldearen ha-
mazpigarren ikasturteko 
entsegu saioak Agerialdeko 
musika gelan.
• Antolatzailea: Usurbilgo 
Euskal Kantu Taldea.

Usurbilgo Euskal Kantu Taldearen kantaldia arratsaldeko 18:00etan hasiko da, Egurtzegiko atarian.

Agate deunaren 
bezperako deialdiak
Ohi bezala, otsailaren 4an, lurrari makilen kolpeen hotsez deiadarka esnatzeko eguna izango da. 
Agate deunaren bezperan, oso errotua dugun ohitura berritzeko aukera izango da kantuan. 
Deialdi ezberdinak batu ditugu ondoko artikuluan.

"USURBILGO 
EUSKAL KANTU 
TALDEAK             
EGURTZEGI 
EGOITZA ONDOTIK 
ABIATUKO DU 
KALEJIRA"

"AGINAGAKO 
ESKOLAKO ETA 
UDARREGI 
IKASTOLAKO 
IKASLEAK KALERA 
ATERAKO DIRA 
OTSAILAREN 4AN"

Oriara isurtzen segi baina ur 
zikinak Loiolako araztegira bi-
deratzeko hainbat azpiegitura 
lan egin dira urteotan udalerri 
honetan. Zeregin horri segida 
emango zaio laster Aginagan. 
Izan ere, bertako saneamendu 
sarearen zati bat egokitzeko 
lanak esleitu dituela berri eman 
du Usurbilgo Udalak. "Agina-
gako saneamendu sarearen 
zati bat egokitzeko obra egingo 
du, Maioz inguruan", jakina-
razi du.

Helburu bikoitza izango dute 
lanok. Izan ere, "euri-urak ibai-

ra isuri eta ur zikinak Loiolako 
araztegira bideratzea da". Lanok 
esleitu ditu jada. Eregi Herrilan 
eta Zerbitzuak enpresa ardu-
ratuko da egokitze lan horietaz, 
384.865 euroren truke. 

Eremu horren egunerokoa 
baldintzatuko dute, otsaila 
hasieran abiarazi eta 22 aste, 
bospasei hilabetez luzatuko 
diren obrek. "Maioz inguruko 
obrek eragina izango dute 
oinezko zein ibilgailuen mu-
gikortasunean: ibilbide alter-
natiboak egokituko dira, era-
gina ahalik eta txikiena izan 

dadin", Udalak ohartarazi 
duenez.  

Beste hobekuntza bat
Lan hauen harira, Udalak 
gogora ekarri duenez, "Añar-
bek eta Euskal Ur Agentziak 
saneamenduari lotutako in-
bertsio garrantzitsua egin 
dute, azken urteotan, Agina-
gan eta Txokoalden. Bi era-
kundeen artean sinatutako 
hitzarmen baten bidez, Osi-
nalde industriagunetik Agi-
nagaraino egin zituzten lanak: 
5,4 milioi euroko inbertsioa 
izan zen. Obra horren bidez, 
Urak-ek eta Añarbek ur ziki-
nak Loiolako araztegira era-

mateko azpiegitura nagusia 
eraiki zuten: udalak bere es-
kumeneko sarea egokitu behar 
du orain".

Udalak berak ere, sanea-
mendu sarean hainbat hobe-
kuntza lan egin dituela gai-
neratu du. "Kalezar, Ugarte 
eta Ugaldea industria gunean 
egindako saneamendu lanak 
eginda, Aginagako kaxkoko 
sarea berrituko du orain. Au-
rrera begira, norabide berean 
lanean segitzeko eremuak ere 
identifikatuak ditu udalak: 
tartean leudeke, Ugarton-
do-Harane ingurua eta Agi-
nagako beste isurketa guneak 
eguneratzea".

Aginagako saneamendu sarea egokitzen

Gutun bana helaraziko die etxe 
hutson jabeei, hutsik ez badau-
de horren berri eman dezaten. 
Justifikatzeko moduan txertatu 
duten aldaketaren berri eman 
du Udalak. "Hori justifikatzeko 
modua aldatu egin da 2026ko 
ordenantza fiskalak onartzea-
rekin batera. 2025 arte, inor 
erroldatuta egon ezean, alokai-
ru kontratua nahikotzat jotzen 
zen bertan norbait bizi zela 
frogatzeko: 2026ko ordenantza 
fiskaletan jaso denez, aurreran-
tzean, gutxieneko energia kon-
tsumoa (elektrizitatea eta gasa) 
aztertuko da etxe bat hutsik ez 
dagoela frogatzeko irizpide gisa. 
Hala, aurten, etxe jabeek fak-
tura horiek udalera ekarri behar-
ko dituzte martxoaren 31 baino 
lehen".

Araudi gehienetan bezala, 
honek ere baditu zenbait sal-
buespen; "esaterako, etxe jabea 
zaharren egoitzaren batean 
badago, etxebizitzan jarduera 
ekonomikoren bat baldin ba-
dago, edo etxeak herentziaz 

jaso badira (azken kasu horre-
tan, salbuetsita egoteko bi ur-
teko epea izango da). Halako 
kasuak justifikatuz gero, ez dute 
errekargua ordaindu beharko".

%150eko errekargua
Udalak ohartarazi duenez, mar-
txoaren 31 igarota etxe hutsa 
duten jabeek bizilekua ez du-
tela arrazoitzen ez badute, 
"%150eko errekargua kobratu-
ko zaie OHZ Ondasun Higiezi-
nen gaineko Zergan (maiatza-
ren 15etik uztailaren 1era izaten 
da hori ordaintzeko epea)". 

Gogoan izan, Udalak urriaren 
8an onartu zituen hasieraz, 
aurtengo ordenantza fiskalak. 
Usurbilgo Udalak hiru urterako 
etxebizitza plangintza bat lan-
dua du, eremu tentsionatuan 
sartzea ahalbidetu diona. Plan-
gintza horren testuinguruan, 
etxe hutsei lehendik aplikatzen 
zaien errekargua ere nabar-
mendu zuen udal gobernu 
taldeak saio hartan. Lehen, 
%50ekoa zen. 2024ean hala 

erabakita, %150eraino igotzea 
adostu zuten. Honenbestez, 
estreinakoz iaz aplikatu zuten, 
zerga eguneratu hori.

Igoera horrek izandako era-
ginari lotutako lehen datuen 
berri eman zuen udal gobernu 
taldeak, urria hasierako osoko 
bilkura hartan. "193 kobrantza 
bideratu dira. 38 errekurtso 
egon dira eta horietatik 8 ez dira 
onartu. Ondorioz, 163 etxebi-
zitzei egin zaie errekargua". 

Horrekin batera, etxe huts 
gisa jotzen zituzten inor errol-
datu gabeko bizilekuak. Alokai-
ru kontratu bat erakustea aski 
zen lehen, etxe horretan norbait 
bizi zela ondorioztatzeko. Au-
rrerantzean, ordea, fidagarria-
gotzat jotzen duten neurria 
hartuko zutela berri eman zuten; 
urteko argindar eta gas kontsu-
mo gutxienekoa ezartzea, etxe 
bat hutsik den edo ez egiazta-

tzeko. "Hainbat herrietan hala 
dago jasota", udal gobernu 
taldetik azaldu zutenez.

Hala egingo dute aurreran-
tzean. "Aurrerantzean, gutxie-
neko energia kontsumoa (elek-
trizitatea eta gasa) aztertuko da 
etxe bat hutsik ez dagoela fro-
gatzeko irizpide gisa". Ondorioz, 
"aurten, etxe jabeek faktura 
horiek udalera ekarri beharko 
dituzte martxoaren 31 baino 
lehen".

Gutun bat helaraziko die Udalak etxe hutsen jabeei.

Etxe hutsen errolda 
eguneratzera doa Udala
Udalak kalkulatua duenaren arabera, 200 inguru etxe huts izan 
ditzake udalerri honek. Horretarako, etxe hutsen jabeei 
martxoaren 31ra arteko epealdia ezarri die, bizilekuok "hutsik 
ez daudela arrazoitzeko". 

ELEKTRIZITATE ETA 
GAS KONTSUMOA 
AZTERTUKO DA 
ETXE BAT HUTSIK 
EZ DAGOELA 
FROGATZEKO 
IRIZPIDE GISA 

Emakumeon Etxea: 
jabetza eskolako 
ikastaroak

Otsailak 1, igandea
10:30-14:30 Twerk (Booty Dan-
ce)". Formatzailea: Ikerne Men-
dieta Uskola. Elebiduna.
Zehaztasunak: "Utero eta al-
daken mugimendu naturala, 
sentsualitatea eta norbere gor-
putzarekin jolastuz disfrutatze-
ko gaitasuna berreskuratzeko. 
Mugimendua osasun eta plazer 
iturri bizitzeko". 
 
Otsailak 9-ekainak 8
18:00-20:00 Batukada feminis-
ta. Formatzaileak: Arantzazu 

Albizu Escobar eta Ainara Sa-
rasketa Alberdi. 
Zehaztasunak: "Musikara ger-
turatu eta ondo pasatzeaz gain, 
beste emakume batzuekin ba-
tera talde-lanean aritzeko, sor-
mena landu eta autoestimua 
igotzeko".
 
Otsailak 12-martxoak 5
10:30-12:30 "Euskal damak 
Erdi Aroan. Generoaren eta 
gizarte-klasearen arteko elkar-
gunea". Formatzailea: Isabel 
Mellén Rodríguez. Hizkuntza: 
gaztelania. 
Zehaztasunak: Lau saio izango 
dira eta gaiok landuko dituzte: 
"bizitza ematea: erditzeak eta 

sexualitatea"; "gerra eta bakea: 
ezkontza eta bitartekotza-es-
trategiak"; "artea eta politika: 
ezkontzak eta propaganda"; 
"heriotzaren kudeaketa: hilda-
koen eta alargunen erritua".
 
Otsailak 16- apirilak 20
17:00-19:00 Zoru pelbikoa. 
Saioak astelehenero. Hizkuntza: 
elebiduna. Formatzailea: Ene-
ritz Gallastegi Lazkano. 
Zehaztasunak: "Garrantzitsua 
da gune horretako muskulazioa 
prestatzea eta ikastaro honek 
osasunarentzat hain garrantzi-
tsua den arlo hau sentitzen, 
ulertzen eta hobetzen lagun-
duko digu".

Otsailak 24-maiatzak 5
10:00-12:00 Etxeko konponke-
tak. Formatzailea: Izaskun Gu-
rrutxaga Etxeberria.
Zehaztasunak: "Ikastaroaren 
helburua da konponketa txikiak 
egiteko oinarrizko ezagutzak 
eskuratzea".
 
Martxoak 26-maiatzak 28
17:00-19:00 "Gure arbasoak: 
gure leinu femeninoaren lan-
keta". Formatzailea: Pepa Bojo 
Ballester. Hizkuntza: gaztelania.
Zehaztasunak: "Tailer mono-
grafikoa da, emakumeen me-
moria, ekintzak, jakintzak eta 
historia berreskuratu nahi di-
tuena".
 
Maiatzak 15, 16 eta 17: Mendi 
orientazio formazioa II
Formatzailea: Patri Espinar 
Labian. Ordutegia: maiatzak 
15, 17:00-20:30; maiatzak 16 eta 
17: 09:00-14:00; Hizkuntza: ele-
biduna.
Zehaztasunak: "Ikastaroaren 
helburua emakumeek mendian 
era seguru eta autonomoan 
jarduteko beharrezko baliabi-
deak eskuratzea da, horretara-
ko, naturaren interpretazioa, 
maparen irakurketa eta iparro-
rratzaren erabilpena egiten 
ikasteko ezagutza teoriko-prak-
tikoak ahalbidetuz".
Izen-ematea:  emakumeone-
txea@usurbil.eus / 943 37 71 
12.
Epealdia: otsailak 5.

Usurbilgo Udalak etxez etxe banatu du egunotan, Kalezarko Pelaioenean kokaturiko Usurbilgo Emakumeon Etxeak 
uztailera arte prestaturiko eskaintzaren eskuorria.

Jabetza eskolaren 
ikastaro berriak
Uztailera arteko eskaintza aurkeztu du Usurbilgo Emakumeon Etxeak. Besteak beste, kultur 
ekitaldiak, hainbat aholkularitza zerbitzu eta jabetza eskolako ikastaroak antolatu dituzte. 
Formazio saio horietan izen-emateko otsailaren 5era arteko epealdia izango da.

"ETXEKO 
KONPONKETAK 
IKASTAROA: 
HELBURUA DA 
OINARRIZKO 
EZAGUTZAK 
ESKURATZEA"

TXINTXARRI ESKUALDEA
Pausoz pauso egituratu dute 
2022. urte hasieran sortutako 
Beterri-Buruntza Mankomu-
nitatea, guztiz operatiboa 
izateraino. Andoain, Astiga-
rraga, Hernani, Lasarte-Oria, 
Urnieta eta Usurbil udalerrien 
borondatez eratutako erakun-
dea buru-belarri ari da lurral-
de horretako biztanleen on-
gizatea areagotzeko jarduera 
eta zerbitzu bateratuak ema-
ten, misio honekin: Beterri-Bu-
runtzako egoera sozioekono-
mikoa indartzea.   Hori horre-
la izanik, gure lurraldea indar-
tzeko urrats gakoa da; bestela 
esanda, eskualdearen garapen 
integralerako motorra da eta 
izango da.

Mankomunitatearen jardun 
esparru nagusiak hauek dira: 
herritarrak, herriguneetako 
negozioak eta lurraldeko en-
presak. Herritarrentzako zer-

bitzu egonkor eta egitasmo 
desberdinek beraien bizi-ka-
litatea hobetzea dute helbu-
ru, gizarteratzea eta lan mun-
duratzea erraztuta. Aurrena, 
identifikatzen dituzte erabil-
tzaile bakoitzaren gaitasunak, 
gero, prestakuntzaren bidez 
sustatu eta aukera egokiekin 
konektatzeko. Jardun horren 
zutabea aukera berdintasuna 
denez, inor atzean ez gera-
tzeko diseinatu dituzte  En-
plegu eta Prestakuntza sai-
leko langileek.

Beste alde batetik, Ekin-
tzailetza saileko beharginak 
negozio berriak sortu nahi 
dituzten pertsonen bidela-
gunak dira, negozio bat hu-
tsetik abiarazi nahi dutene-
tatik   hasita eta ondorengo-
tza bilatzen ari den eta es-
kualdatua izan daitekeen 
jarduera ekonomiko batekin 
jarraitu nahi duteneraino. 

Dirulaguntzei buruzko in-
formazioa eta doako aurrez 
aurreko formakuntzak ere 
ematen dituzte.

Hirugarrenik, lurraldeko 
edozein sektoretako enpre-
sei lehiakorrak eta iraunko-
rrak izaten laguntzea da En-
presa eta Sustapen sailekoen 
zeregina. Hiru esparru estra-
tegiko lantzen dituzte: eko-
nomikoa, soziala eta inguru-
menekoa. Horietako bakoitza 
garatzen dute etengabeko 
aholkularitza zerbitzuaren, 
aldizkako formakuntza au-
rreratuen, dirulaguntzen zein 
doako egitasmo zehatzen 
bidez.

Ateak zabalik ditu lantaldeak 
eta herritarrak nahiz enpresak 
animatzen ditu baliabideak 
erabiltzera, honetarako: etor-
kizun oparoagoa, ekologikoa-
goa eta sozialki inklusiboagoa 
eraikitzeko, elkarrekin.

Beterri-Buruntza Mankomunitatean egitasmo eta zerbitzu ugari dituzte eskualdeko herritar eta enpresen eskura. 

Beterri-Buruntza Mankomunitatea 
abian da, gure lurraldea 
indartzeko urrats gakoa
Erakundearen lantaldeak zabalik ditu bulegoko ateak eta herritarrak nahiz enpresak animatu ditu 
eskaintzen dituen baliabideak erabiltzera, helburu honekin: lurraldearentzat etorkizun oparoagoa, 
ekologikoagoa eta sozialki inklusiboagoa eraikitzea elkarrekin.

EKINTZAILETZA 
"Ezin hobeto 

aholkatu naute"

Eraiki eta konpondu. 
Hori da Andoni Ar-
zallus usurbildarrak 
egiten duena euskal 
musika instrumentu 
tradizionalekin, Aren-
za tailerrean.  "Auto-
nomo gisa alta ema-
teko urratsak, kontu 
legalak... Gezurra 
dirudi baina tramite 
asko egin behar dira 
eta ezin hobeto ahol-
katu naute Manko-
munitatean. Haien-
gana jotzea gomen-
datzen dut, inolako 
zalantzarik gabe".

Andoni Arzallus ARENZA

ENPRESA 
“Euskarri oso 
irisgarria da”

Hernaniko familia 
enpresa bat da Fer-
doux Egiturak SL. 
Eider Mansoren esa-
netan, "zoragarria" 
izan da eskualdean 
Mankomunitatea 
eratu izana. "Edozein 
galdera, arazo... du-
gula, hortxe daude". 
Egin dituzten proiek-
tuen artean nabar-
menena "negozioa-
ren eraldaketa digi-
tala" izan da.

Eider Manso. FERDOUX SL

Doako lau zerbitzu, herritarren zein 
enpresen beharrei erantzuteko

Ezagutu esperientzia gehiago QR kode hau sakelako telefonoarekin eskaneatuta. BETERRI-BURUNTZA MANKOMUNITATEA

IZERDI PATSETAN

Herrikide hainbat izan ziren 
tartean, baina hein handi ba-
tean, gure artera etorritako 
bisitariak, bat baino gehiago 
errepikatzaileak. Bakoitzak 
bere erritmoan, aukeran zuten 
bi ibilbideetako bat osatu zuten 
Irisasin barrena, lehiarik gabe, 
proba honek berezko ezauga-
rria duen lagunartean. 

Probaren amaiera zertxobait 
aurreratu behar izan zuten, 
eguerditik aurrera, 120 kilo-
metro ordutik gorako haize-bo-
lada arriskua tarteko, alerta 
laranja aktibatu zen eta. Ho-
rregatik, ibilbidean ere zenbait 
aldaketa txertatu zituzten an-

tolatzaileek. Abiatu aurretik, 
eguerdia baino lehen frontoian 
egotea galdegin zieten parte 
hartzaileei. Izan ere, giro alda-
ketaren trantsizioa irudikatu 
zuen hamalaugarren edizioak. 
Goiz eguzkitsuarekin abiatu 
ziren 9:00etan txirrindulariak 
Mikel Laboa plazatik. Lainotzen 
joan eta ekaitz giroa heldu be-
rritan iritsi ziren azkenak fron-
toira; aurten hotza baino, bez-
peran eginiko euri-jasekin blai, 
eta nola ez, lokaztuak. Nekeak 
neke, helmugan aldatu ez zena, 
ehunka parte hartzaileek abia-
puntuan agertutako gogoa eta 
poza izan zen. Gogotsu ekin zioten parte hartzaileek hamalaugarren edizioari.

Giro ederra, amaiera 
aurreratua izandako 
edizioan
Gogotsu parte hartu zuten ehunka txirrindularik, urtarrilaren 
25eko Irisasi BTT Hotzak Akabatzen proban.

Euritan iritsi ziren hainbat txirrindulari helmugara.Txirrindulariak 14. Irisasi BTT Hotzak Akabatzen abiatzeko irrikaz.

Proba hasi aurretik, txirrindulariak Mikel Laboa plazan elkartu ziren unea.

Laguntzaileak behar dituzte 
2. Ibai-Ondo Backyard erron-
karako. Martxoaren 28ko as-
teburuan Santuenean jokatu-
ko den ekimenerako bolun-
tario beharrean dira. Antola-
tzaileek jakinarazi dutenez, 
laguntzaileen "energia eta 
gogoa beharko ditugu, dena 
perfektua izan dadin". Anto-
laketa batzordeak boluntario 
gisa jarduteko arrazoi hauek 
eman ditu: "gertaera parega-
be baten parte izatea eta ba-
rrutik bizitzea; kirola eta na-
tura maite dituzten pertsonak 
ezagutzea; jokoan eta giro 
atseginean laguntzea". Lagun-
tza emateko aukera edo modu 
ezberdinak izango dira; "hor-
niketa puntuak, seinaleztape-
na, lasterketaren kontrola eta 
gehiago". Boluntario gisa ize-
na emateko ibaiondobackyard.
eus atarira jo beharko duzue. 
Laguntzaile gisa izena ema-
teko azken egunak dituzue 
honako hauek.

2. Ibai-Ondo 
Backyard erronkan 
boluntario gisa 
izena emateko 
azken egunak

Asteburuan Oiardo kiroldegian 
"orain arte Euskal Ligan lehia-
tutako Tolosa CF, Bizkaiko 
txapeldunorde Loyola Indau-
txu, eta Arabako txapeldun 
Corazonistas" garaitu ostean, 
asteburutik aurrera Euskal 
Ligan lehiatzeko sailkatu dira 
Usurbil K.E.-ren kadete mu-
tilak. Eskubaloi taldeen bilgu-
netik iragarri dutenez, hurren-
go fasean kadete mutilak 

taldeokin lehiatuko dira: Ba-
rakaldo, Zumaiako Pulpo, 
Loiuko Urdaneta, Gasteizko 
Corazonistas eta Muskiz.

Garaipenon aurrean, zorio-
nak helarazi dizkio taldeari 
haren entrenatzaile Jon Aiz-
puruak, "igoera fase ezinhobea 
egin baitute. Orain aurkari 
gogorrak etorriko dira, eta bi 
onenek bakarrik izango dute 
amaierako faserako txartela. 

Barakaldo da multzoko fabo-
rito handiena irabazteko, eta 
gainontzekoekin borrokan 
ibili behar dugu ahalik eta on-
doen bukatzeko". Usurbil K.E.-
ko kirol arduradun Julen Na-
zabalek ere bat egin du zorion-
tzeko mezu horrekin. "Lorpen 
horrek klubak oinarri mailetan 
egiten duen lanaren kalitatea 
eta etorkizunerako duen proiek-
zioa berresten ditu".

Jubenil mutilak sailkatzear
Bermeon lehiatu ziren, bes-
talde, Usurbil Kirol Elkarteko 
jubenil mutilak. Euskal Liga-
rako sailkatzear izan dira, 
"maila handia erakutsi zuen, 
nahiz eta azken helburua —
Euskal Ligarako txartela esku-
ratzea— lortu ez. Lau talderen 
arteko fase gogorrean, usur-
bildarrek lehiakortasuna, kon-
promisoa eta denboraldian 
zehar izandako bilakaera na-
barmena erakutsi zuten".

Euskal Ligan lehiatzeko sailkatu dira Usurbil KEren kadete mutilak.

Usurbil K.E.-ren kadete 
mutilak, Euskal Ligan

"AURKARI 
GOGORRAK   
IZANGO DITUGU"
JON AIZPURUA

Dominak pilatzen segitzen du 
Usurbil Judo Klubak. Aipatu 
bilgunetik NOAUA!ri aditzera 
eman diotenez, “urtarrilaren 
17an, Espainiako jiu jitsu mo-
dalitateko txapelketak” egin 
zituzten Madrilgo Parla uda-
lerrian. Mafer Carazas eta Aner 
Altuna herrikideek parte har-
tu zuten hitzordu hartan. Guz-
tira, hiru domina irabazita 
itzuli ziren. 

Onenen pare
“Kadete mailan Aner Altunak 
-85 kg-ko mailan zilarra lortu 
zuen Ne waza modalitatean 
(lurreko borroka), eta Borroka 
modalitatean (modalitate osoa, 

jipoia, judoa eta lurreko bo-
rroka) urrea lortu zuen”. Ca-
razasek “Espainiako Txapeldun 

titulua berretsi zuen Ne waza 
modalitatean kategoria abso-
lutuan -52kg-tan”.

Beste hiru domina Usurbil Judo Klubarentzat

Aner Altuna. Mafer Carazas.

Urtarrilak 31, larunbata
• 10:45 Kadete neskak B: 
- Bilagun Usurbil K.E. 
- Neurri Elgoibar

• 12:30 Kadete neskak A: 
- Cortes Usurbil K.E. 
- Kalefit Orio Eragin

• 16:00 Jubenil mutilak: 
- Usurbil K.E. 
- Urangadeko Pulpo EK

Otsailak 1, igandea
• 12:00 Jubenil neskak: 
- Usurbil K.E. 
- Bera Bera Urdina

Eskubaloi partidak 
Oiardo kiroldegian



ARITZ LASARTE
Nolatan gurutzatu ziren zuen 
ibilbideak sorkuntza proiektu 
honetan bueltan?
Ekhiñe Famoso Intxaurran-
dieta: Donostiako Arte Esze-
nikoen Tailerrean elkar eza-
gutu ginen. Saioak eta biok 
klase berean ginen, Inma 
beste klase batean. 
Inma Koiote: Hiru urteko for-
makuntza da. Ez da homolo-
gatutako titulua eskuratzen, 
baina errekonozimendua du. 
Bukaeran diploma modukoa 
ematen dute, ez da ofiziala. 
Ahotsa, gorputza, interpreta-
zioa, dena lantzen da.
Saioa Gomez Tejeria: Antzer-
kiak elkartu gintuen, formatu 

nahi genuelako. Hirurok egin 
dugu antzerkia betidanik, 
haurtzarotik.

 
Nola izan zenuten Udalbiltzaren 
Geuretik Sortuak egitasmoaren 
berri?
E.F.I.: Aurreko deialdian izan 
nuen egitasmoaren berri. Ez 

nintzen aurkeztu. Arantza 
horrekin geratu nintzen. Edi-
zio honetan, Saioari komen-
tatu eta azken unean, izena 
eman genuen. 
S.G.T.: Deialdiaren berri ba-
nuen. Euskal sortzaileentzako 
laguntza zoragarria da, ez 
baitaude asko, egonaldiarekin 

gainera. Hartuko zigutela jakin 
gabe aurkeztu ginen. Oso ba-
rrutik ateratako proposamena 
aurkeztu genuen. 
 
Zer nolako proposamena landu 
zenuten?
S.G.T.: Ukitzen gintuen gai 
bat hautatu genuen; euskal 
identitatearena. Ur handitan 
sartu ginen. Kulturartekota-
sunaren begiradatik egin nahi 
genuen, belaunaldiartekoa 
izatea nahi genuen. Plentzian 
egindako egonaldian parte 
hartzaileek haien hausnarke-
tak partekatu zituzten gurekin, 
sorkuntza lana aberastu ahal 
izateko eta haiek ere grabatu 
genituen obraren parte izan 
ahal izateko. Bilera bat egin 
genuen, lehenik eta behin, 
Plentziako udal ordezkariekin 
eta Udalbiltzako teknikariekin. 
Adierazi genien konturatu 
ginela gaia mardula zela eta 
aurreikusitako bide horri ja-
rraitu bai baina lan desberdi-
na izango zela. Azkenean, 
distopia bat sortzea erabaki 
genuen, gogoko gaiak lantze-
ko. Denbora asko egon gara 
gidoia ontzen. Tarte horretan, 
pertsonaiak sortzen ari gine-
la, beste pertsona bat behar 
genuen. Hor sartu zen Inma.
I.K.: Tren hau martxan zela 
hartu dut. Ordurako dena zu-
ten mamitua. Baina kontura-
tu ziren pertsona bat gehiago 
behar zutela. Niretzat opari 
handia izan da. 
S.G.T.: Guretzako ere oparia 
izan da. Plentziako herritarre-
kin egindako tailer eta sola-
saldiak ere oso interesgarriak 
izan ziren.

 
Nolakoa izan zen harremantze 
hori?
S.G.T.: Guk oso argi genuen, 
gidoia idazterakoan, aurretik 
ere zerk egiten gaituen eus-
kaldun. Baina euskal identi-
tateari buruzko ahots ez he-
gemonikoak entzun nahi 
genituen, zapalkuntzez (ema-
kume izateak dakarren zapal-
kuntzaz, arrazakeriaz, LGBTI 
komunitateaz, lodifobiaz, 
euskarez...) eta botere harre-

"Frankopoleon" antzezlanaren egileak, KulturArteCo. taldeko hiru kideak.

"Distopia bat sortzea 
erabaki genuen, gogoko 
gaiak lantzeko"
FRANKOPOLEON KULTURARTECO.

Udalbiltzaren Geuretik Sortuak egitasmoaren baitan ondutako "Frankopoleon" antzezlana 
aurkeztuko digu irudiko hirukoteak, Kulturaldia borobiltzeko, otsailaren 1ean Sutegin. "Zerk 
egiten gaitu euskaldun?", hortxe zer hausnartua emango digun antzezlanaren abiapuntua.

"EUSKAL 
IDENTITATEARI 
BURUZKO AHOTS 
EZ HEGEMONIKOAK 
ENTZUN NAHI 
GENITUEN"

"UKITZEN GINTUEN 
GAI BAT HAUTATU 
GENUEN: EUSKAL 
IDENTITATEA. UR 
HANDITAN SARTU 
GINEN"

manez aritzeko antzezla-
nean. Euskaldunak zapalduak 
gara, hori argi dago, baina 
zapaltzaileak gara ere. Kolek-
tibo ezberdinetako belaunal-
di askotako herritarrak etorri 
ziren saioetara. Oso aberas-
garriak izan ziren gurekin 
partekatutako haien bizipen 
zein hausnarketak. Zoragarriak 
izan ziren, oso eskuzabalak. 
Obrarako haien ahotsak gra-
batzeko prest agertu ziren. 
 
Hortik sortu duzue "Frankopo-
leon".
S.G.T.: Euskal Herria osota-
sunean uztartu nahi genuen 
eta Geuretik Sortuak beka 
deialditik ere ilusio gehien 
horrek egiten zigun; Euskal 
Herri osoan barrena bira egin 
ahal izateak.

 
Zein dira zuentzat, Geuretik Sor-
tuak egitasmoak dituen ezauga-
rri aipagarrienak?
E.F.I.: Euskal Herriko herri 
batean hiru asteko egonaldia 
egiteko aukera eskaintzen du 
eta herri horrekin harreman-
tzea, lanketa egin, lankideekin 
elkarbizitzea...  
S.G.T.: Antzezlaneko gaiei 
buruz hitz egin ahal izatea 
Plentziako herritarrekin. Bes-
talde, beka honek euskal sor-
tzaileoi bultzada emateaz gain, 
bira beraiek lotzen dute. Mol-
datu egin behar gara gela ani-
tzetan antzeztera, baina horrek 
ere bere xarma, irakaspena 
ematen du. 
I.K.: Usurbilgoa izango da 
areto ofizialetan eskainiko 
dugun lehen emanaldia.
S.G.T.: Usurbilen etxean be-
zala aritzea izango da, bertan 
hazi eta hezi ostean. Saio be-
rezia izango da, zuzeneko 
musika izango dugu, gonbi-
datu bereziekin.

 
Noiz arte izango zarete biran?
I.K.: Apirilera arte ariko gara, 
gero berriz udazkenean.
S.G.T.: Hamar emanaldi jarri 
dizkigute, azkena, azaroaren 
8an Oiartzunen. Gero, nahi 
izanez gero gehiago eskaini 
ditzakegu. Kontadores Gazte 

Zentroan eskaini nahiko ge-
nuke, gure sostengua izan da 
hasieratik.

 
Sorkuntzaren ertz guztiak eza-
gutu dituzue egitasmo honekin?
E.F.I.: Zenbat gauza lotu behar 
diren eta zenbat jende behar 
den inguruan. 
S.G.T.: Sare hori izan dugu 
guk eta eskerrak. Ekoizpena, 
hedapena... zenbat lan dagoen 
atzean. Dena josi behar izan 
dugu, ez genuen uste hain-
besteko lanik zegoenik antzez-
lan bat sortzeko bidean. Aman-
cay Gaztañagaren kanpo be-
girada izan dugu,  Mikel 
Sanchezek musika lan polita 
egin digu. Maider Segurola, 
Mikel Rotaetxe eta Ainhoa 
Urretabizkaiaren kolaborazio 
bereziak izan ditugu. Besteak 
beste, testu aholkularitzan 
Egoitz Zelaiak izugarri lagun-
du digu. Usurbilgo Udalak ere 
utzi zigun Sutegiko oholtza, 

pase teknikoa egiteko eta es-
kertu genuen. 
E.F.I.: Antzerkigile berrien 
beka deialdia izanik, Udalbil-
tzak jartzen duen bidelagun-
tzan egokitu zaigu Belen Cruz, 
Donostiako gure formazioko 
irakaslea. 
S.G.T.: Gure emanaldiarekin 
hausnarketa sustatzen badu-
gu, ederra izango da.

 
Gaiak eta izenburuak hala eska-
tzen dute ezta?
I.K.: Franco eta Napoleonen 
arteko nahasketa islatzen duen 
izenburua deigarria da.
S.G.T.: Kritika asko dago az-
pitik. Askotariko zapalkuntzak 
salatzen ditugu. Hiru belau-
naldietako hiru emakume 
euskaldun gara, zapalkuntza 
horiek jasandakoak. Zapal-
kuntzak hor dirau, hori hala 
dela ikusi dugu sorkuntza 
prozesuan. Hori kritikatzen 
dugu antzezlanean.

Sorkuntzaren alderdi berriren 
batean trebatzea gustuko izan 
duzue?
I.K.: Ekhiñek ere aipatu beza-
la, aktore bezala oso gustura 
aritzen naiz. Antzezten goza-
tu izan dut haurtzarotik. 2019an 
hasi nintzen jendaurrean Zes-
toako Lili jauregiko bisita an-
tzeztuak eskaintzen. Bakarriz-
keta bat da, baina beti inpro-
bisatzeko prest egon behar 
da. Oholtzara aspaldi igo gabe 
nintzen, Sutegin entseatzen 
aritu ginenean. Niretzako ede-
rrena hori da. Saioak idazteko 
gaitasun oso handia du.
S.G.T.: Beti niretzat idatzi izan 
dut, obratxoren bat ere bai, 
esperientzia polita izan da. 
Gazi-gozoa izan da idazketa 
prozesua; ordu asko, blokeo 
uneak. Aktore laneko mugi-
mendua eta jolasa asko gus-
tuko dut. Antzezlan honetan, 
ordea, beste hamaika zeregi-
netan aritu gara. Aktore gisa, 
hemendik aurrera gozatuko 
dugu. 

 
Sutegiko emanaldira ikus-entzu-
leak zer nolako begiradarekin 
joatea nahiko zenukete?
I.K.: Gogotsu eta gozatzera. 
Distopia bat denez, ikuspegi 
irekiarekin joan daitezela. 
Izenburutik hasita, antzezlanak 
zer pentsatua emango die.

Udalbiltzaren Geuretik Sortuak egitasmoaren hirugarren edizioa, sortzaileekin aurkeztu zuteneko irudia. UDALBILTZA

"EKOIZPENA, 
HEDAPENA... 
ZENBAT LAN 
DAGOEN ATZEAN. 
DENA JOSI BEHAR 
IZAN DUGU"

"DISTOPIA BAT 
DENEZ, IKUSPEGI 
IREKIAREKIN JOAN 
DAITEZELA. ZER 
PENTSATUA 
EMANGO DIE" 

Nolakoa da ipuin kontaketa mu-
sikatua?
Idazten ibiltzen naiz, eta itzul-
tzeko ariketa bat egiten hasi 
nintzen, idazteko praktika ona 
baita. Ipuinekin hasi beharrean 
abestiak itzultzen hasi nintzen, 
horrek exijitzen duen guztia-
rekin. Hainbat kanta itzultzean 
ariketa horretatik zerbait sor-
tzea pentsatu nuen.  Argenti-
nara egindako bidaia bat eta 
gero, gitarrarekin hastea era-
baki nuen. Orduan gitarra 
jotzen ikasten hasi nintzen 
nire kabuz, eta dena muntatzen 
joan nintzen.  

Zortzi kanta euskaratu ditut, 
eta abestearena eta gitarra 
jotzen berde samar ikusten 
nintzenez, bakoitzari ipuin 

bat eman diot. Ipuin txiki bat 
sortu dut kanta bakoitzak niri 
sortzen didanetik abiatuta. 

 
Zeintzuk dira abesti horiek?
Denak niri gustatzen zaizkidan 
abestiak dira, eta horregatik 
diot "Bihotzeko fonoteka". 
Emanaldiko lehenengoa, Bru-
ce Springsteen-en  "The River" 

abestia da. The Beatles taldea-
ren "Yesterday", Joaquin Sa-
binaren "Sin embargo"  eta 
"Chihiroren bidaia" pelikula-
ko azkeneko abestia ere itzu-
li ditut, besteak beste. 

 
Eta ipuinei dagokionez, asmatuak 
dira ala beste ipuin batzuk hartu 
dituzu erreferente gisa?

Ipuinak asmatuak dira, baina 
bizipenak ere badaude. "Yes-
terday" kantuarena, adibidez, 
bizipen bat da. Lisboara egin-
dako bidaia batean, Fernando 
Pessoa idazlearen museoan 
geunden, bat pianoa jotzen 
hasi zen, eta "Yesterday" jo 
zuen. Kanta horrek, Lisboako 
pasarte hori ekartzen dit go-
gora, eta orduan, istorio hori 
kontatzen da. "Sin embargo" 
abestiarekin, harreman toxiko 
baten istorioa kontatzen 
dut.  Eta azkenekoa, Irlanda-
ko "Parting Glass" abesti tra-
dizionala da, despedidako 
kanta bat, eta nire heriotza 
kontatzen dut umoretik. 

 
Nola uztartu zenituen musika eta 
ipuinak egiteko prozesu hori?
Hori nahiko erraza izan zen. 
Gitarra jotzen aplikazio bate-
kin hasi nintzen, eta abestien 
akordeak bilatzen nituenean, 
zailak baldin baziren, bazter-
tu egiten nituen, eta aldiz, 
errazak baldin baziren, ikasi 
egiten nituen. Horrek galbahe 
lanak egin zituen, eta esanahia 
gustatzen bazitzaidan, itzuli 
egiten nituen. Gero, egia da, 
testuingurua aldatu diedala. 
Aipatu dudan Irlandako abes-
ti nostalgikoa  Clare konderrian 
kokatzen da, eta nik Lapurdi-
ra pasa dut, adibidez. Egoki-
tzapenak egin ditut hemengo 
txokoetara kantatzeko. 

 
Usurbilgoa izango da lehenengo 
emanaldia?
Bai. Lagun askok esan didate 
ezin dutela emanaldira joan, 
eta sentsazioen arabera, agian, 
besteren bat egongo da. Ez 
daukat bira bat planteatuta. 
Gainera, nagi gehien ematen 
didan zatia izaten da, zerbait 
muntatu eta saioak lortzea. 
Baina ikusiko da, ez nago ezer-
tara itxita. Kontua disfrutatzea 
da, eta publikoak berak ere 
gozatzea. 

 
Etorkizunean abesti gehiago 
itzultzeko aukera ikusten duzu?
Ipuin gehiago sortuko ditu-
dala ziur nago, baina kanta-
tzearena ez dakit. 

"Sentsazioaren arabera, agian, beste emanaldiren bat egingo dut" azaldu du Agirrek.  ASIER GONZALEZ DE SAN PEDRO

"Kantak itzultzeko 
ariketatik sortu nuen 
Bihotzeko fonoteka" 
UGAITZ AGIRRE IDAZLEA

Ugaitz Agirre Zapirainek (Usurbil,1992) "Bihotzeko fonoteka" ipuin kontaketa musikatua 
aurkeztuko du larunbat honetan Sutegin. Hainbat abesti euskararatu ditu, eta abesti horiek 
ekarritako oroitzapenekin eta asmatutako istorioekin osatutako ipuinen kontaketa egingo du.

"DENAK NIRI 
GUSTATZEN 
ZAIZKIDANAK DIRA 
ETA HORREGATIK 
DIOT "BIHOTZEKO 
FONOTEKA" 

"IPUIN GEHIAGO 
SORTUKO 
DITUDALA ZIUR 
NAGO, BAINA 
KANTATZEARENA 
EZ DAKIT"



"Sitxak" diskoa iaz aurkeztu 
zenuten, nolako harrera izaten 
ari da?
Positiboa. Disko berezia da, 
eta alde horretatik, guk ere ez 
genekien zer espero. Alde ba-
tetik, kantu zaharragoak biltzen 
ditu, diskoetatik kanpo argi-
taratzen joan garen singleak, 
eta bestetik, lau abesti berri, 
baina horietatik bi moldaketak 
dira. Disko berezia da, bitxi-
keriez osatuta, baina era be-
rean, errepertorioari beste 
haize bat ematen dio, eta jen-
deak gustura hartu ditu kantu 
berriak. 

 
Zer adierazi nahi duzu berezia 
eta bitxikeriaz beterikoa dela 
esaten duzunean?

Gure diskoetako ohikotasu-
netik kanpo dauden gauza 
batzuk daudelako. Singleak 
biltzen dituelako, bertsioak 
daude, eta guk ez dugu se-
kula bertsiorik sartzen, eta 
honetan, Benito Lertxundiren 
bat, gero blues batena, Johnny 
Cashen "Thirteen", eta hori 
guztia euskarara ekarri dugu. 

Gero, normalean, kantuak 
konposatzeko erabiltzen ez 
ditugun metodoak erabili 
ditugu. 

Adibidez, letra batetik ha-
sita kantu bat osatzea edo 
estudioan kantu bat borobil-
tzea. Horrelako lizentziak 
hartu ditugu, eta beraz, bes-
te aire bat du diskoak. 

Zer musika estilokoa da "Sitxak" 
diskoa?
Izaki Gardenaken unibertso-
ko disko bat da; hau da, gure 
hasierako rock amerikar eta 
country puntu bat du, baina 
alderdi ilunetara joz, eta roc-
ketik ere bai. Britpop-etik ere 
nahikotxo dugula uste dut, eta 
horrelako nahasketa bat dela 
esango nuke. 

 
Usurbilgo kontzertua "Sitxak" 
diskoaren biraren parte da?
Bai, hori da. Hibrido bat da. 
"Orube" duela urtebete pasa-
txo aurkeztu genuen, eta ibili 
gara "Orube" diskoa aurkezten 
eta "Sitxak"-ekin bien arteko 
nahasketa bat egiten, baita 
kantu zaharragoak ere. Erre-
pertorioa pixka bat berritu 
dugu, "Sitxak" diskoaren abes-
ti batzuk sartzeko.

 
Usurbil eta gero zer?
Martxotik aurrera emanaldiz 
beteta daukagu agenda, eta 
gero apirilean, Galiziara goaz. 
Bertan lau kontzertu egingo 
ditugu. 

 
Lehenengo aldia da Euskal He-
rritik kanpo jotzera aterako za-
retela?
Ez, atera izan gara aurreko 
diskoekin. Sevillan, Bartzelo-
nan, Zaragozan... 2020an Eus-
kal Herritik kanpo jotzeko 
plana genuen, baina pandemia 
etorri zen, eta bertan behera 
utzi behar izan genuen. 

 
Diskoa antzoki baterako eginda 
dago ala jaietan eskaintzeko 
modukoa al da?
Bietarako dela iruditzen zait. 
Antzokietan jo izan dugunetan 
funtzionatu izan du, hitzei, 
argiei, soinuari eta giro bat 
sortzeari sekulako garrantzia 
ematen diogulako, eta hori 
aretoetan asko nabarmentzen 
da. Baina era berean, ia erre-
pertorio berdina jo dugunean 
jaietan edo kanpoko kontzer-
tuetan ere funtzionatu izan 
du, jakina ez goizeko lauretan 
jotzeko, kalean aritzeko ere 
oso gustura aritu zaitezke ho-
rrelako musika entzuten. 

Izaki Gardenak taldeko kideak kontzertu bat eskaintzen. JANUSZ BORKOWKI

"Berezia eta bitxikeriaz 
beterikoa da 'Sitxak' 
diskoa" 
JON BASAGUREN IZAKI GARDENAK TALDEKO KANTARIA

Jon Basaguren (Gasteiz, 1984) Izaki Gardenak taldeko kantugilea, gitarra-jolea eta abeslaria da.
Ostiral honetan, kontzertua eskainiko dute Sutegin. Arratsaldeko 20:00etan hasiko da eta 
sarrerak usurbilkultura.eus plataforman edo NOAUA!-ren egoitzan eskura daitezke.  

"HITZEI, ARGIEI, 
SOINUARI ETA GIRO 
BAT SORTZEARI 
SEKULAKO 
GARRANTZIA 
EMATEN DIOGU"

"GURE DISKOETAKO 
OHIKOTASUNETIK 
KANPO DAUDEN 
GAUZAK DAUDE 
'SITXAK'  
ARGITALPENEAN"

IMANOL UBEDA
Hirugarren aldia izango da 
Gipuzkoan taldekako txapel-
keta egingo dena. 2026ko He-
rriarteko Txapelketa lau fase-
tan banatuko da: lehen fasea, 
bigarren fasea, finalaurrekoak 
eta finala. 100 saiotik gora 
egingo dira guztira. 

Bailaraka
Bailaraka antolatu da txapel-
keta. "Zortzi bailara osatu dira 
Gipuzkoan, eta gu Buruntzal-
dean arituko gara", Asier Az-
pirozek aditzera eman digu-
nez. "Zazpi talde gaude Bu-
runtzaldean, eta zazpi taldeen 
artean hiru saio jokatuko dira". 
Saio bakoitzeko irabazlea 
Buruntzaldeko finalera pasa-
ko da. 

Zubietak otsailaren 27an 
egingo du debuta, Yoko-Gar-
bi elkartean, Lasarteren aurka. 
"Irabaziz gero, Buruntzaldeko 
finalera sailkatuko ginateke", 
Azpirotzek esan digunez.

Usurbildar bat Añorgako taldean
Harri Agirrerasarobe kalezar-
tarra ere kantari arituko da, 

"baina Añorgako taldean", 
antolatzaileek aditzera eman 
digutenez.

Zubieta (Buruntzaldea)

• Bertsolariak: Unai Azpiroz 
Iztueta, Asier Azpiroz Iztueta 
eta Aitor Larreta Arruti.
• Gai jartzailea: Maialen Iña-
rra Arregi.
• Epailea: Ane Aranburu.
• Ordezkaria: Asier Azpiroz 
Iztueta.

Lehen kanporaketa

• Otsailak 27 ostirala. Zubieta 
eta Lasarte, aurrez aurre.
• 20:30 Yoko-Garbin, Zubietan. 
Afaria eta ondoren saioa.

IMANOL UBEDA 
2018an  taularatu zuten lehen-
biziko aldiz Mirari Martiare-
na (Oiartzun, 1986) eta Idoia 
Torregaraik (Usurbil, 1974) 
Bakean Dagoena Bakean Utzi 
umorezko ikuskizuna. 2020an 
bigarren banakako bakarriz-
keta iritsi zen, Luze edo Motz, 
eta 2023an hirugarrena, Ztan-
dap. Laugarren ikuskizuna, 
Eskailerapekoa, igande ho-
netan aurkeztuko dute Adu-
nan, eta ondoren hasiko dute 
herriz herriko bira.

Ezkutukoa, agerian
Ardo ona eskatzeko era da 
eskailerapekoa eskatzea, eta 
ardo ona bezalaxe ondu dute 
Idoia Torregaraik eta Mirari 
Martiarenak euren laugarren 
bakarrizketa ikuskizuna. El-
karrekin oholtzan bakarriz-
ketak egiten daramatzen 
zortzi urteetan ondu dira 
beraiek eta euren umore fina. 
Ardoa bezalaxe. Ibilbide ho-
rren hurrengo koxka da Es-
kailerapekoa. "Oraingoan ere 
eskailerapean, ezkutatuta 
dauden gaiak, bizipenak, kri-

siak eta aukerak" kontatuko 
dizkigutela ohartarazi dute 
prentsara igorritako ohar ba-
ten bidez. "Kritika eginez, 
deseraikiz eta nola ez, barre 
eginez!".

"Gogoz gatoz berriro"
Ikuskizun berrian 40 urteko 
krisia, nerabezaroa, gorputza 
eta mendia izango dituzte 
hizpide, besteak beste. Beraien 
helburua jendea barrez jartzea 
dela azpimarratu dute Mar-
tiarenak eta Torregaraik, bai-
ta eragitea ere: “Umorea bide 
eraginkorra da gauza garran-
tzitsuez hitz egiteko. Zortzi 
urte daramatzagu Euskal 
Herriko txokoak alaitzen eta 
gogoz gatoz berriro".

Aurrestreinaldia igandean  
egingo dute, Adunan.

Mirari Martiarena eta Idoia Torregarai bikote komikoa.

"Umorea bide eraginkorra 
da gauza garrantzitsuez 
hitz egiteko" 

"ZORTZI URTE 
DARAMATZAGU 
EUSKAL HERRIKO 
TXOKOAK 
ALAITZEN"

Mirari Martiarena eta Idoia Torregarai umoregileek ikuskizun 
berri bat sortu dute: 'Eskailerapekoa'. Umorea eta generoa 
ardatz hartuta, ordu beteko saioa ondu dute.

Asier eta Unai Azpiroz anaiak eta Aitor Larretak hartuko dute parte bertsotan.

Zubieta Gipuzkoako 
Herriarteko Txapelketan 
arituko da kantari
Txapelketa lehengo astean abiatu zen, baina Zubietan osatu 
den taldeak otsailaren 27an abestuko du, Yoko-Garbi 
elkartean. Lasarteko taldea izango dute aurrez aurre.

"LEHEN 
KANPORAKETA 
YOKO-GARBIN 
JOKATUKO DUTE, 
OTSAILAREN 27AN"

ZORION AGURRAK

Urtarrilak 30, ostirala, 17:45
• Kadeteak Gipuzkoa binaka 2. 
Maila:
- Pagazpe (Alejo-Alejo) 
- Behar zana 2

• Infantilak 3. Mailan binaka:
- Papazpe 1 (Harreguy-Ostola-
za)
- Oiarpe 2 

• Jubenilak Gipuzkoako 1. Mai-
lan binaka:
- Pagazpe (Aburuza-Alejo) 
- Tolosa 2

• Euskal Liga Jubenilak binaka:
- Pagazpe (Etxabe*-Errasti) 
- Larraun 

Pilota Usurbilen

ETXEBIZITZAK
ALOKAIRUAN
25 urteko gazte bat naiz eta inguru-
ko enpresa batean lanean nago. 
Logela bat alokatu nahiko nuke. 
647594529 

Gela edo apartamentu txiki bat alo-
katu nahi dut. 24 urte, Isaac. 
673607486.

Usurbilen alokairuan hartzeko etxe 
edo logela baten bila nabil. 618 773 
004. 

10 urte Usurbilen alokairuan bizi den 
familia bat gara. Alokatzeko etxeren 
bat baduzu deitu: 68865344. 

Etxebizitza bila dabilen familia gara. 
688 653 441. 

Usurbilen alokairuan hartzeko etxe 
baten bila nabil. 630089127

GARAJEAK
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK

Berehalako lan bat behar dut. Zain-
tza lanetan tituluduna, interna gisa 
edo orduka lan egiteko prest. Usur-
bilen lan egin eta bizitakoa. 618 814 
363 

Sukaldeko laguntzaile lanetan edo 
pertsona helduak zaintzeko lan bila 
dabilen mutil arduratsu bat naiz. 
688676540 

Orduka eta egunez, adineko pertso-
nak zaintzeko edo garbiketa lanak 
egiteko prest: 747 446 091.

Pertsonen zaintza edo garbiketa la-
netan aritzeko prest. Titulua dut. 645 
067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta 
esperientzia handia dut. 688 699 
986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. 623443766 

Pertsona helduan zaintzeko lan bila 
nabil. Titulazioa dut eta esperientzia 
handia. 618814363 (Marta).

BESTELAKOAK
Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. 

California Comfortline 4MOTION sal-
gai. TDI 2.5, 130 CV. Harremaneta-
rako: 747 44 84 29.

Bigarren eskuko furgoneta edo kom-
bi baten bila gabiltza. 626419583 

LH6ko ikasle batentzat, euskara 
errefortzurako irakasle bat behar 
dugu Aginagan. 679 549 862.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Erramun Urdanpilleta 
Iparragirre
Urtarrilaren 19an hil zen, 
90 urterekin.

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra: 
Asteleheneko 17:00ak arte jasotako 
zorion-agurrak bakarrik iragarriko 
ditugu.

Urte askotarako!

Asteleheneko 17:00ak 
arte jasotako zorion 
agurrak bakarrik 
iragarriko ditugu.

Hortik aurrera 
jasotakoak hurrengo 
astean argitaratuko 
ditugu.HILDAKOAK

Otsailean, goizez egongo da 
KzGunea zabalik. Hona he-
men, iragarrita dauden ikas-
taroak:
• Otsailak 2-13,  “Oinarrizko 
Interneta. Nabigatzen eta 
posta elektronikoak bidaltzen 
ikasi” ikastaroa. 
Ordutegia: 09:00-11:00. 
• Otsailak 16-27, “Ofimatika 
tresnak-LibreOffice” ikastaroa. 
Ordutegia: 09:00-11:00.

KzGuneko deialdiak

Katu baten bila ari dira
"Banbu galdu zen urtarrilaren 
20ko gauean, udaletxearen eta 
frontoiaren artean. Kolore guztiz 
beltzeko katu ar bat da. Txipa du 
eta zikiratuta dago. Ikusten 
baduzu, medesez abixatu: 
646769901 / 648458517".

Zorionak Nagore!! Aste honetan zure 
txanda izango da eta otsailaren 2an 
egingo dituzu 17 urte. Besarkada eta 
muxu haundi bat etxeko guztien par-
tez. Ondo pasa eta disfrutatu!

Otsailak 7, larunbata
• 12:00 Argazki erakusketa 
Sutegin: "Hamaika herri, bo-
rroka bakarra "Loita Amada".
• 14:00 Barrikotea Aitzagan. 
Sarrerak Aitzagan eskuragarri  
aldez aurretik, 25 euroren tru-
ke. Menua: tortilla, bakailaua, 
saiheskia eta postrea.
• 20:00 Frontoian: Viafara, 
Loita Amada, Rukula.
• Antolatzailea: Aitzaga K.E.

Barrikotea Aitzagan

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 30

USURBIL Korrika 
Batzordearen bilera
18:30 Etumeta AEK euskaltegian. 

USURBIL Izaki Gardenak 
taldearen kontzertua
Sarrera 10 euro, usurbilkultura.
eus web orrialdean eskuragarri.     
NOAUA!ko bazkideentzat 8 euro, 
NOAUA!ren bulegoan eskuragarri.                                   
20:00 Sutegin.

USURBIL Sareren mobilizazioa
20:00 Mikel Laboa plazan.

LARUNBATA 31

USURBIL Kantu-jira 
Herritar orok parte har dezake     
12:00 Mikel Laboatik abiatuta. 

USURBIL 'Bihotzeko fonoteka' 
ipuin kontaketa musikatua 
Ugaitz Agirrek aurkeztuko digu 
bere 'Bihotzeko fonoteka'. 
Sarrera 6 euro, usurbilkultura.eus 
webgunean eskuragarri. 
NOAUA!ko bazkideentzat 4 euro, 
NOAUA!ren bulegoan eskuragarri.                                                                               
19:00 Sutegin.

IGANDEA 01

USURBIL 'Frankopoleon' 
antzezlana
Sarrera 3,5 euro, usurbilkultura.
eus plataforman eskuragarri.                                            
18:00 Sutegin. 

2012an sortu zuen Jon Basa-
gurenek Izaki Gardenak taldea. 
Ordutik hiru disko luze eta 
hainbat single plazaratu di-
tuzte, rockaren eta poparen 
arteko soinuak landuz, zer 
esaten den eta nola esaten 
den zainduz. 

'Sitsak' diskoa eman zuten 
argitara iazko abenduan. Dis-
ko berria ez da ohiko lan bat. 
Lau kanta berri eta aurreko 
diskoetatik kanpo geratu ziren 
beste bost abesti batu dituzte. 

Tartean dira taldeak gustuko 
dituen hainbat kanten aldae-
rak: Johnny Cashen  'Thirteen', 
Benito Lertxundiren 'Bihotz ' 
eta Rev. Gary Davis-en 'Death 
don’t have no mercy'-ren ber-
tsio libreak.

Ostiral honetan Sutegin ari-
tuko dira, NOAUA! Kultural-
diaren baitan. Kontzertua 
20:00etan hasiko da eta sarre-
rak aldez aurretik eskura dai-
tezke, usurbilkultura.us web 
orrialdean.

Ostiral honetan Sutegin arituko dira. Sarrerak usurbilkultura.eus-en eskura daitezke.

Izaki Gardenak-en perla 
zaharrak eta berriak

Bisita 
gidatuak
650 Usurbil Bizi he-
rri egitasmoak dato-
zen asteetarako bi-
sita gidatuen eskain-
tza ezagutarazi du:

Urtarrilak 30, ostirala
• 10:00-11:30 Zain-
tzaren Usurbil bisita 
gidatua.

Otsailak 7, larunbata
• 11:00-12:15 Gerraren 
memoria ibilbidea.

Otsailak 8, igandea
• 11:00-13:15 Museo 
Irekia eta Zumeta Arte 
Estudiora bisita gi-
datua.

Otsailak 21, larunbata
• 11:00-12:45 Bisita 
gidatu konbinatua: 
Museo Irekia eta Sal-
batore eliza.

Otsailak 22, igandea
• 10:00-13:30 Usur-
bilgo sagardo kultu-
rari lotutako bisita 
gidatua. 

Otsailak 25, asteazkena
• 10:00-11:00 Zero 
Zabor bisita gidatua.

Informazioa, 
erreserbak:
650usurbilbizi.eus

"Frankopoleon" antzezlan distopikoa

Igande honetan, "Frankopoleon" antzezlana ikusteko 
aukera izango da Sutegiko auditorioan. KulturarteCo 
taldean hiru sortzaile hauek batu dira: Ekhiñe Famoso 
Intxaurrandieta, Inma Koiote eta Saioa Gomez Tejeria. 
Sarrerak 3,5 eurotan eskura daitezke usurbilkultura.eus 
plataforman.

